
Birinchidan, sotsiologik yo‘nalish. Bunda axborot olish va tarqatish jarayonida jamiyat 
taraqqiyotining axborotini ijtimoiy voqelik sifatidagi rolidan kelib chiqib, jamiyatda 
shakillanayotgan ijtimoiy ong yo‘nalishlari ijtimoiy tafakkur darajasi va uning oqimlarini 
o‘rganishni yo‘lga qo‘yish kerak. Aholi turli qatlamlari, qarashlari, kasbiy va boshqa ijtimoiy 
holatlari asosidagi fikirlash tarzini aniqlab borish zarur.  

Ikkinchidan,  statistik  yo‘nalish.  Ko‘p  millatli  mamlakatda,  hususan, 130 dan ortiq millat 
va elat yashayotgan, 20 ga yaqin diniy konfessiyalar faoliyat ko‘rsatayotgan O‘zbekistonda 
millatlararo va dinlararo mojorolarni turli siyosiy manfaatlar va buzg‘unchi g‘oyalar tasirida kelib 
chiqishi mumkin bo‘lgan nizolar manbalarini o‘rganib borish, bu borada aniq hisob – kitoblarga 
tahliliy yechimlarga ega bo‘lish.  

Uchinchidan, siyosiy konfiktologiya va siyosiy psixologiya. Axborot psixologik xavf avj 
olayotgan bir paytda, turli buzg‘unchi g‘oyalar inson ongi va tafakkuriga o‘z ta’sirini o‘tkazayotgan 
bir sharoitda siyosiy mojorolar kelib chiqish mumkin bo‘lgan manbalarni o‘rganish, omillarini 
aniqlash hamda siyosiy qarashlari, ruhiyati, ijtimoiy – siyosiy psixologik izchil ravishda o‘rganib 
borilmog‘i lozim.  

To‘rtinchidan, mantiqiy tizimiy va funksional tahlil. Axborot tizimi, xususan, axborot 
psixologik ta’sir axborot siyosati tizimi va vositasining muxim qismi sifatida baxolashi lozim. 
Voqelikka ana shu tarzda yondashib, ilmiy – taxliliy nazariy va amaliy xulosalar chiqarish kerak. 
Tig‘iz axborotlashgan jamiyatda axborot oqimi ta’sirida shakillanayotgan ijtimoiy fikr fan nuqtai 
nazaridan izchil o‘rganilmog‘i lozim. Beshinchidan, axborot tizimida milliy istiqlol g‘oyasining 
ustuvorligi. Har qanday fuqoro axborot bazasidan “maxsulot” tanlash jarayonida uning qalbida, 
ruxiyatida, kayfiyatida, fe’l atvorida, bularning barchasining oqibati sifatidagi hatti – xarakati va 
munosabatida mafkuraviy immunitet ustuvorligini ta’minlash. Albatta, O‘zbeksiton mustaqillikning 
o‘tgan davri mobaynida ommaviy axborot komunikatsiyasi soxasida jiddiy o‘zgarishlar yuz berdi. 
Eng avvalo har bir fuqaroning so‘z va fikr erkinligi, axborot olish va tarqatish huquqi Konstitutsiya 
bilan kafolatlangan. 

Ommaviy axborot vositalari to‘g‘risidagi bir qator qonunlar yaratildi va amalda 
qo‘llanilmoqda. Mustaqil nashrlar soni keskin ko‘paydi. Bularning hammasi mamlakat ichki 
hayotida milliy axborot tizimining o‘ziga xos taraqqiyotidan dalolat beradi. Yana shuni takidlash 
lozimki, Internet vositalaridan o‘rin olgan jamiki axborot va ma’lumotlarning hammasi ham real 
haqqoniy emasligi ayni paytda ayon bo‘lmoqda. Bundan kelib chiqib aytish joizki, olinayotgan 
dalillarning qay darajada to‘g‘riligini ongli ravishda mushohada etish maqsadga muvofiqdir. 
Shundagina Internet orqali egallayotgan bilimlarimiz hayotimizda ijobiy samara berishiga ishonch 
xosil qilish mumkin. 

integratsiyalashuv imkonini berayotgan boʻlsa, ikkinchi, tomondan millatlar, xalqlar va davlatlar 
oʻrtasiga nifoq soluvchi ayrim “kuchlar” uchun dezinformatsion qurol vazifasini oʻtamoqda. 
Shuningdek, axborot tarqatuvchi subʼektlarning zamonaviy texnik-texnologik jihatdan 
takomillashayotganligi natijasida ijtimoiy fikrini shakllantirish, boshqarish va nazorat qilish yoʻllari 
ochilmoqda. Bu jarayon odamlarda ayniqsa, talaba-yoshlarning axborotlardan unumli va maqsadli 
foydalanish koʻnikmasini beruvchi mediasavodxonlik va axborot isteʼmol madaniyatiga doir 
bilimlarini takomillashtirish masalasi dolzarblashayotganligini koʻrsatmoqda. 

Bugungi kun ijtimoiy tafakkuri shakllanishida media vositalar muhim o‘rin tutmoqda. Lekin u 
shakllantirayotgan ijtimoiy fikr bir tomondan konstruktiv ahamiyat kasb etayotgan bo‘lsa, ikkinchi 
tomondan jamiyat va davlat hayotiga salbiy ta’sir ko‘rsatuvchi destruktiv g‘oyalarni targ‘ibotidagi 
asosiy vositalardan biriga aylanib bormoqda. Shu bois mediasavodxonlik va axborot 
madaniyatining dolzarbligini quyidagi jihatlar bilan asoslash mumkin: Birinchidan, 
mediasavodxonlik va axborot madaniyati – bevosita inson ongi va dunyoqarashiga taʼsir oʻtkazish 
orqali insonni oʻz aqidalari, muqaddas ideallari va eʼtiqodidan ayiradigan buzgʻunchi gʻoyalardan 
asrashdir. Demak, mediasavodxonlik va axborot madaniyatiga ehtiyoj, eng avvalo, bevosita inson 
va jamiyat, inson va davlat, shaxs va uning daxlsizligi, millat va milliy qadriyatlar, jumladan, urf-
odatlar, anʼanalar, tarixiy va madaniy meros, avlodlar vorisiyligi, millatning istiqboli bilan bogʻliq 
boʻlgan qadriyatlarga maʼnaviy-ruhiy taʼsir koʻrsatuvchi buzgʻunchi gʻoyalar va tajovuzkor 
mafkuralar mavjudligidan kelib chiqadi. Ikkinchidan, mediasavodxonlik va axborot madaniyatiga 
rioya qilinmasa, uning taʼsirchan choralari koʻrilmasa, buzgʻunchi gʻoyalar milliy qadriyatlarni 
barbod etish orqali tarixan mavjud boʻlgan xalqlar va millatlarni gʻoyaviy genotsidga olib kelishi 
muqarrar. Uchinchidan, tigʻiz axborotlashgan jamiyatda axborot orqali zamonaviy ruhiy taʼsir 
texnologiyalarining tobora rivojlanib borayotganligi shaxs va jamiyat tafakkurining shakllanishiga 
u yoki bu tarzda kuchli taʼsir oʻtkazadi. Jamoatchilik fikrining qay darajada shakllanganligiga, 
xalqning siyosiy ongi, huquqiy bilimlari saviyasi, maʼnaviy-maʼrifiy darajasiga qarab jamiyatning 
taraqqiyotga yoki tanazzulga yuz tutishi turgan gap. Toʻrtinchidan, ijtimoiy fikrni shakllantirishda 
axborot taʼsirini, axborot texnologiyalaridan foydalanish usullari va uslublari tobora kengayib 
borayotganligini nazarda tutsak, mediasavodxonlik va axborot madaniyati muammosining 
dolzarbligiga yanada jiddiyroq eʼtibor qaratishga toʻgʻri keladi. Beshinchidan, mediasavodxonlik va 
axborot madaniyati tushunchasining mohiyati shundaki, u alohida olingan inson, jamiyat 
tushunchalari doirasidan chiqib ketib, yaxlit insoniyat, butun kishilik jamiyati taqdiri bilan bogʻliq 
global masalalarni ham qamrab oladiki, ushbu jihati bilan u hozirgacha mavjud boʻlib kelgan global 
muammolarning eng tajovuzkori, eng buzgʻunchisi ekanligi maʼlum boʻladi. Bu holat xalqaro 
siyosatda, davlatlararo, mintaqalararo muammolarni hal etishda buyuk davlatchilik shovinizmi avj 
olishi mumkin boʻlgan holatlarda yana ham xavfliroq mohiyat kasb etadi. Oltinchidan, 
mediasavodxonlik va axborot madaniyati tushunchasi maʼlum bir xalq, millat, mamlakat hayotida 
jiddiy ijtimoiy xavf tugʻdirishi mumkin boʻlgan zamonaviy axborot texnologiyalari 
imkoniyatlaridan tinchlik va barqaror taraqqiyot yoʻlida unumli foydalanishni va ularni 
boshqarishni, har qanday ijtimoiy-iqtisodiy manfaatlarga siyosiy tus bermaslik usullarini ishga 
solishni taqozo etadi.  

Shu bois bugungi kunda mediasavodxonlik va axborot isteʼmol madaniyati sohasida olib 
borilayotgan islohotlar ustuvor ahamiyat kasb etmoqda. Shu maʼnoda bugungi yoshlarni jamiyat 
manfaatlari, ijtimoiy taraqqiyot talablariga monand ravishda tarbiyalash, ularga zamonaviy bilim va 
koʻnikmalarni milliy mentalitetimizga xos tarzda yetkazish orqali mediasavodxonligi va axborot 
isteʼmol madaniyatini oshirish va turli xil xurujlarga qarshi immunitetni shakllantirish zaruratini 
koʻrsatmoqda. Jamiyatda ayniqsa, talaba-yoshlarda turli axborot xurujlarga qarshi immunitetni 
shakllantirish maqsadida ko‘pchilik oliy taʼlim muassasalarida majburiy fanlar qatoriga 
“Mediasavodxonlik va axborot madaniyati” fani kiritilganligini alohida taʼkidlab oʻtish joiz. 
Bundan tashqari mamlakatimizda mediasavodxonlik, internet hamda axborot madaniyatiga doir 
yoshlarning bilimlarni yanada oshirish maqsadida bir qancha ilmiy-amaliy ishlar ham amalga 
oshirilmoqda. Zero, yurtboshimiz Sh.M.Mirziyoyev taʼkidlaganlaridek, “Aholining Internet jahon 
axborot tarmogʻidan foydalanish madaniyatini oshirish, madaniyat, adabiyot, kino, teatr, musiqa va 

sanʼatning barcha turlari, noshirlik-matbaa mahsulotlari, ommaviy-axborot vositalarida maʼnaviy-
axloqiy mezonlar, milliy va umuminsoniy qadriyatlarning ustuvorligiga erishish lozim”1. Bugungi 
kunda dolzarb ahamiyat kasb etayotgan mazkur masalaga oid ilmiy tadqiqot, monografiya, darslik 
va oʻquv qoʻllanmalarni tayyorlash va ilmiy amaliy anjumanlar tashkil etish orqali jamiyat ongida 
mazkur jarayon haqida ilmiy asoslangan tasavvurlarni shakllantirishni mavjud sharoit va hayot 
talab etmoqda. Shu jihatdan mavjud hayotiy ehtiyoj va talabni o‘z vaqtida idrok etib 
respublikamizda mazkur masalaga oid ilmiy-amaliy anjuman tashkil etishni kun tartibiga olib 
chiqib, uni tashkil qilishni reja qilgan Guliston davlat pedagogika instituti jamoasining mazkur 
faoaliyati e’tiborga loyiq ekanligini alohida ta’kidlab o‘tish joiz.  

Mamlakatimizda mediasavodxonlik va axborot madaniyati bilan bogʻliq ayrim jihatlar tadqiq 
etilgan. Ular qatoriga A.G.Muminov, A.Muxtorov, B.R.Karimov, V.Xayrullayeva, 
G.Gʻ.Gʻaffarova, E.M.Izzetova, N.B.Abdullayeva, O.Gʻaybullayev, B.Toshboyev, S.Normatov2 
kabilarning tadqiqot ishlarini kiritish mumkin.  

Mavjud ilmiy adabiyotlar va izlanishlar tahlili shuni koʻrsatadiki, respublikamizda 
mediasavodxonlik va axborot madaniyati masalasi turli soha olimlari tomonidan qisman 
oʻrganilgan boʻlsa-da, lekin mazkur fanning dasturidan kelib chiqib, uning barcha mavzularini 
qamrab olgan holda tayyorlangan darslik, oʻquv qoʻllanmalar kam sonni tashkil etadi. Bu esa 
mazkur fan doirasida oʻquv uslubiy adabiyotlarga boʻlgan ehtiyoj mavjudligini anglatadi. 

Global tarmoq foydalanuvchilari 2022-yil yanvar oyida butun dunyo boʻylab 4,62 milliardni 
tashkil etdi. Bu koʻrsatkich butun dunyo aholisining 58,4 foiziga teng3 ekanligidan dalolat beradi. 
Global tarmoqdan foydalanuvchilarining asosiy qismini ijtimoiy tarmoqlardan foydalanuvchilar 
tashkil qiladi.  

Statista.com saytining maʼlumotlariga koʻra, ijtimoiy tarmoqlardan foydalanuvchilar soni 
2018 yilda dunyo aholisining 3.1 milliardini, 2020 yilda 3.9 milliardini, 2022 yilda 4.59 milliardini 
tashkil etgan boʻlsa, bu koʻrsatkich 2025 yilda 5.42 milliardni va 2027 yilda 5.85 milliard kishini 
tashkil etishi taxmin qilinmoqda. Yuqorida keltirilgan statistikadan anglash mumkinki, ijtimoiy 
tarmoq foydalanuvchilari soni yildan yilga ortib bormoqda. Ijtimoiy tarmoqlarning bunchalik tez 
surʼatlarda ommaviylashib borishi uning inson va jamiyatga koʻrsatadigan taʼsiri bilan oʻlchanadi. 
Masalan, birgina ijtimoiy tarmoqlar reklamadan oladigan daromadi 2022 yilda taxminan 226 
milliard dollarga yetishi kutilgan, daromadning taxminan 35% qismi – 80 milliard dollar AQSh 
bozoriga toʻgʻri keladi. Oʻz navbatida 2027 yilga borib bu koʻrsatkich taxminan 384.9 milliard 
dollarga yaʼni 11.24% ga oʻsishi kutilmoqda4. Ijtimoiy tarmoqlardan foydalanuvchilarning eng koʻp 
qismi Xitoy va Hindistonga toʻgʻri keladi, ular mos ravishda 1.021.96 milliard va 755.47 million5 
kishini tashkil etadi. Undan keyingi oʻrinlarda AQSh, Indoneziya, Braziliya, Rossiya va Yaponiya 
davlatlari egallashgan.  

Yuqorida keltirilgan statistik maʼlumotlar dunyo aholisining media mahsulotlar va axborotga 
boʻlgan ehtiyojlarining tobora ortib borishini anglatadi. Bu oʻsib borish jarayonlari mamlakatimizda 
ham axborot va medialarga talab ortib borishini bildiradi. Oʻz oʻrnida ushbu oshib borayotgan 
ehtiyojlar media mahsulotlarni saralab va undan oʻrinli foydalanishni taqozo qiluvchi jamiyatning 
axborot isteʼmol madaniyatini talab qiladi. Axborot tahdidlari tobora jadallashayotgan bugungi 
                                                            
1Mirziyoyev Sh.M. Yangi O’zbekiston strategiyasi. – Toshkent: O’zbekiston, 2022. – B. 282. 
2 Abdullayeva N.B. Zamonaviy o‘zbek matbuoti dizaynining estetik xususiyatlari (jurnallar misolida) // f. f. n. diss. 
Avtoref. –Toshkent, 2010. – 22 bet., Abdullayeva M.Z. Kibermakon va islom bilan bog‘liq diniy-ma’naviy jarayonlar // 
d. t.f.f. d. (PhD) diss. Avtoreferati. –Toshkent, 2020., Muminov A.G. O’zbekiston: axborotlashgan jamiyat sari. –
Toshkent, Turon zamin ziyo, 2013. – B. 12., Muxtorov A. Milliy g‘oya takomilida ehtiyoj va manfaatlar birligi // f. f. d. 
diss.avtoreferati. – Toshkent, 2010. – 13 bet., G’aybullayev O. Shaxs estetik madaniyatining shakllanish va rivojlanish 
muammolari // f. f. d. diss. Avtoreferati. –Toshkent, 2011. – 49 bet. G’affarova G.G’. Murakkab tizimlarda axborot 
generatsiyasining falsafiy metodologik asoslari //f. f. d. (DSc) diss. Avtoreferati–Toshkent, 2019. – 49-bet, Tulyayev 
A.I. Virtual olamning axloqiy muammolari (falsafiy tahlil) // F. f. b. f. d. (PhD) diss. avtoreferati. – Toshkent, 2021. – 
B. 15., B.Toshboyev, S.Normatov Media savodxonlik va axborot madaniyati (O‘quv qo‘llanma). – Jizzax.: Ilm nuri 
print. 2024.   
3 http//wearesocial.com 
4 http://infoman.uz 
5 https://www.statista.com 

kunda jamiyatda ayniqsa uning eng faol qismi sanalgan yoshlarda axborotlarni saralay olish 
qobiliyatini shakllantirish uchun ularning mediasavodxonlik va axborot madaniyati yanada 
oshirishni zamon talab etmoqda. 

 
 

ТАФАККУР  ВА  МЕДИА ВОСИТАЛАРДАН ФОЙДАЛАНИШ ОДОБИ  
  

 

Собиржон Исмоилов  

уръони карим-бисмиллоҳдан, мамлакат-пойтаҳтдан, дарёлар-булоқлардан, 
фалсафа-Фалесдан, рақамлар-бирдан, одоб-саломдан, алифбо-а ҳарфидан 
бошлангани каби тафаккур-фикрдан бошланади. Фикр бирор нарса ёки киши 

ҳақидаги ўй ёки хаёлни англатиши мумкин.   Фикр тушунча, билим, онг ва ақл маъноларини 
ҳам англатади. Фикр инсонни харакатлантирувчи куч.  

Иброҳим алайхис салом “Фикр - ақлнинг илигидир” деган эканлар.  
“Фикр    инсоннинг    шарофатлик,    ғайратлик    бўлишига    сабаб бўладур”, деб ёзади 

Абдулло Авлоний. 
“Табиат, жамият, ўзимиз, яқинларимизга алоқадор барча жараёнларни, уларнинг 

моҳиятини, сиру-синоатини билишга имкон берувчи нарса-бу бизнинг фикримиз” деб ёзади 
профессор Васила Каримова. 

Халқ мақолларида: “Бирни кўриб фикр қил, бирни кўриб зикр қил”, дейилади.  
“Сиз менинг фикримга қарши бўлишингиз мумкин, лекин шу фикрни айтишингиз учун 

жонимни ҳам беригишга тайёрман”- деб ёзган эди таниқли файласуф Вольтер. 
“Фикр  инсонга яхши ва ёмон амалларини кўрсатиб турадиган  ўзгудир”. “Илм 

фикрнинг хос мевасидир” -деб фикр билдиради Имом Ғаззолий. 
Фикрларни тартибга солиш, уларни ўз ўрнида ишлатиш ва бошқариб туришга 

жавобгар бўлган жараённи психологлар фикрлаш ёки тафаккур деб атайдилар. 
Тафаккур инсонга ато этилган энг улуғ немат. 
Бу ҳақида Алихонтўра Соғуний ўзининг “Тарихи Муҳаммадий” асарида ёзади: 

“Албатта, шуни билмак керакким, инсон оламига берилмиш неъматлар ичида энг улуғи ақл 
неъматидир. Шунга ўхшаш, оламда борлиқ балолар ичида энг ёмони - аҳмоқлиқ. балосидур. 
Бундай зиёнлик, ёмон нарса дўзахда ҳам йўқдур. Агар киши ақлини ҳақлик йўлида ишлатар 
экан, у киши фаришталик мақомига етиб, балки пайғамбарлар каби улардин ўтиб, комил 
инсон бўлиши шубҳасиздур. 

Агар одам аҳмоқлик йўлига кириб, ҳайвонлик сифатига берилар экан, шайтонга қул 
бўлиб, дўзах ўтига ем бўлишида шак йўқдур. Дунё яратилгандан бошлаб, ноҳақ тўкилган 
қонлар, гуноҳи ер-кўкка сиғмайдиган инсонларнинг қилган зулм-хиёнатлари барчаси шу 
аҳмоқлик орқасида юзага чиққан ишлардур. Агар киши бировни “Худо сени аҳмоқ 
қилмасун, аҳмоқларга йўлдош қилмасун” дер экан уни энг олқишлаган бўлур”1, деб. 

Тафаккур шундай жараёнки, у одамнинг бевосита кўз ўнгида бўлмаган, қўли билан 
сезмаган ёки ёнида бўлмаган нарсаларнинг ҳам кўплаб хусусиятларини билишга имкон 
беради. Фикрлаш биз учун ўта муҳим ва зарур жараёндир. Шундай экан, уни қадирлашимиз, 
тарбиялашимиш, эзозлашимиз ва  ривожлантиришимиз лозим. 

Тафаккур - воқеликнинг инсон миясида умумлашган ҳолда намоён бўлишидир. 
Одамларнинг фикрлаш фаолияти ижтимоий характерга эга. Тафаккурнинг белгилари: 

1. Воқеликни умумлашган холда акс эттиради. 
2. Боғланишларни бевосита акс эттиради. 
3. Нутқ орқали нарса ва ҳодисалар ўртасидаги муносабатларни акс эттиради. 
Тафаккур  сезги,   идрок,  тасаввурларга қараганда юксак  билиш жараёнидир. 

Профессор М.Ортиқов тафаккур ранг-баранглиги ҳақида ёза туриб, тафаккур турлари - 
                                                            
1 Алихонтўра Соғуний. Тарихи Муҳаммадий. –Т.: Мавароуннаҳр, 2018. 276-277-бетлар. 

